
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
বুয়রদিগের উৎপত্তি।



দিগকে, তাঁহাদিগের আত্মীয় স্বজনের সম্মুখে, প্রকাশ্যভাবে ফাঁসিকাষ্ঠে ঝুলাইয়া দেওয়া হয়। এই দৃশ্যে বুয়রগণের হৃদয়ে অতিশয় ব্যথা লাগে।

 ইহার পরই কোষা বা কাফিরগণের পঞ্চম যুদ্ধ উপস্থিত হয়; এই যুদ্ধে ইংরাজ গভর্ণমেণ্টের হস্তক্ষেপ করিবার সবিশেষ প্রয়োজন না থাকিলেও, রাজধর্ম্মানুসারে, এক শ্রেণীর লোকের বলবৃদ্ধির বাধা দিবার নিমিত্ত, তাঁহাদিগকে ইহাতে হস্তক্ষেপ করিতে হয়।

 লেম্বি (Ndlambe) ও গাইকার (Gaika) বিষয় ইতিপূর্ব্বে বিবৃত হইয়াছে। ১৮১৮ খৃষ্টাব্দে, লেম্বি তাঁহার দলপুষ্ট করিয়া, মাকেনা (Makana) নামক একজন বুদ্ধিমান্ ও দুর্দ্দান্ত বীরপুরুষের সাহায্যে, গাইকার সহিত এক তুমুল যুদ্ধ করেন। সেই যুদ্ধে গাইকা পরাভূত হইয়া, উইনটারবার্গে (Winterberg) আগমন করেন, ও ইংরাজ গভর্ণমেণ্টের শরণাগত হন।

 সেই সময়, লেম্বি ১৮০০০ সহস্র লোকের অধিপতি; সুতরাং ইংরাজ গভর্ণমেণ্ট তাঁহার প্রতাপ নষ্ট করিবার মানসে, গাইকার সাহায্যার্থে, একদল সৈন্য প্রেরণ করেন। সৈন্যগণ মৎস্য নদী পার হইবামাত্র, ইংরাজ ভয়ে ভীত হইয়া, লেম্বি বিনা যুদ্ধে তাঁহার অধিকার পরিত্যাগ পূর্ব্বক, দূরবর্ত্তী জঙ্গলে আশ্রয়গ্রহণ করেন। ইংরাজগণ বিনা যুদ্ধে তাহাদিগের বাসস্থান সকল বিনষ্ট করিয়া, তাহাদিগের ২৩০০০ সহস্র পশুর সহিত প্রত্যাবর্ত্তন করেন।

 লেম্বি জঙ্গলে আশ্রয় গ্রহণ করিলেন সত্য, কিন্তু মধ্যে মধ্যে দলবলে আসিয়া, বুয়রদিগের ধনসম্পত্তি লুণ্ঠন করিতে আরম্ভ করিলেন। একবার তাহারা আসিয়া, মৎস্য (Fish) ও সন্ডে











[image: ]

[image: ]

'https://bn.wikisource.org/w/index.php?title=পাতা:বুয়র_ইতিহাস_-_প্রিয়নাথ_মুখোপাধ্যায়.pdf/৬০&oldid=1471421' থেকে আনীত


				
			

			
			

		
		
		  
  	
  		 
 
  		
  				১৯:৩২, ৭ নভেম্বর ২০২০ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

